
«Հայաստանի Հանրապետության կառավարության և Բուլղարիայի Հանրապետության կառավարության միջև օդային հաղորդակցության մասին» hամաձայնագրի նախագծի վերաբերյալ շահագրգիռ մարմինների առարկությունների և առաջարկությունների

	1.
	ՀՀ ֆինանսների նախարարություն

	1. «ՀՀ միջազգային պայմանա​գրերի մասին» ՀՀ օրենքում (այսուհետ` Օրենք) «պայմա​նագրի վերանայման» հասկա​ցությունը կիրառվում է Օրենքի 63-րդ հոդվածի համատեքստում: Վերջինիս համաձայն` Օրենքի ուժի մեջ մտնելուց հետո` երկու տարվա ընթացքում, արտաքին գործերի նախարարությունը ստուգում է Հայաստանի Հանրա​պետության կողմից «Հայաս​տանի Հանրապետության միջազ​գային պայմանագրերի կնքման, վավերացման և չեղյալ հայտարարման մասին» 1992 թվականի հունիսի 6-ի ՀՕ-30 օրենքի ուժի մեջ մտնելուց առաջ, ինչպես նաև դրանից հետո` նշված օրենքով սահմանված ներպետական ընթացակարգերի չպահպանումով արված հայտա​րարությունների, նոտաների կամ նամակների փոխանակման հիման վրա, ներառյալ` իրավահաջորդության կարգով Հայաստանի Հանրապետության համար պարտադիր ճանաչված կամ օրենքի խախտումով գործնականորեն Հայաստանի Հանրապետության կողմից կիրառվող միջազգային պայմանագրերի գործողությունը շարունակելու նպատակա​հար​մարության կամ այն դադարեցնելու անհրաժեշ​տության հարցը` իրավասու գերատեսչությունների գրավոր կարծիքների հիման վրա։ Համապատասխան կարծիքներն ստանալուց հետո արտաքին գործերի նախարարությունը, համաձայնեցնելով իրավասու գերատեսչության և արդարա​դատության նախարարության հետ, նախաձեռնում է տվյալ միջազգային պայմանագրի գործողությունը Հայաստանի Հանրապետության համար դադարեցնելու կամ տվյալ միջազգային պայմանագիրը սույն օրենքով սահմանված կարգով Ազգային ժողովի վավերացմանը կամ Հայաս​տանի Հանրապետության Նա​խա​գահի հաստատմանը ներկա​յաց​նելու ընթացակարգերի իրականացումը: 

Հիմք ընդունելով վերոգրյալը և հաշվի առնելով, որ Օրենքի 63-րդ հոդվածում նշված վերանայման ժամկետներն անցել են և Նախագծի ուսումնասիրելու արդյունքում ակնհայտ է, որ երկու պետությունների միջև կնքվում է նույն ոլորտը կարգավորող նոր համաձայանագիր` առաջարկում ենք Որոշման նախագծի վերնագրում և տեքստում «Հայաստանի Հանրապե​տու​թյան կառավարության և Բուլղարիայի Հանրապետության կառավարության միջև օդային հաղորդակցության մասին 1995 թվականի ապրիլի 10-ին Սոֆիայում ստորագրված և 1996 թվականի մարտի 6-ից ուժի մեջ մտած համաձայնագրի վերա​նայված նախագծի» բառերը փոխարինել «Հայաստանի Հանրապետության կառավա​րության և Բուլղարիայի Հանրա​պետության կառավարության միջև օդային հաղորդակցության մասին» hամաձայնագրի նախա​գիծ» բառերով, իսկ Նախագծում սահմանել դրույթ առ այն, որ Նախագծի կնքմամբ ուժը կորցրած է ճանաչվում Հայաստանի Հանրապետության կառավարության և Բուլղարիայի Հանրապետության կառավա​րության միջև օդային հաղորդակցության մասին 1995 թվականի ապրիլի 10-ին Սոֆիայում ստորագրված և 1996 թվականի մարտի 6-ից ուժի մեջ մտած համաձայնագիրը:


	Ընդունվել է: 
	 Կատարվել է համապա​տասխան լրամշակում:

	
	
	2.Առաջարկում ենք պարզաբանել Նախագծի 7-րդ հոդվածի 3-րդ մասում կիրառվող «արժեզրկումից հետո ակտիվների ողջամիտ եկամտաբերությունը» հասկացությունը:


	Չի ընդունվել:
	«Ողջամիտ եկամտա​բե​րություն» եզրույթի իրա​վական բովանդա​կու​թյունը պետք է դիտարկել այն համա​տեք​ստում, որ տվյալ դեպքում եկամտա​բե​րության ողջամիտ բնույթը պետք է գնահատվի յուրա​քանչ​յուր դեպքում` տվյալ կոնկրետ իրավիճակը բնութագրող հանգա​մանքներին համապա​տասխան, ոչ միայն ձևական իրավական, այլև ֆինանսատնտե​սական և այլ չափո​րոշիչներով` չխախտելով իրավակարգավորման այն սկզբունքները, մի​ջոց​ներն ու ձևերը, որոնք նախատեսված են սույն համա​ձայ​նագրով (ՀՀ Սահմա​նադրական դատա​րանի 2015 թվա​կանի հուլիսի 7-ի որոշում): 

«Ողջամիտ եկամտաբե​րություն» եզրույթը բխում է նաև Քաղաքա​ցիական ավիացիայի միջազգային կազմա​կեր​պության (ICAO) համա​պատասխան փաստա​թղթերից:

	
	
	3. Հիմք ընդունելով «Իրավական ակտերի մասին» ՀՀ օրենքի 36-րդ հոդվածի պահանջները` առաջարկում ենք Նախագծի կիրառվող «կոմերցիոն» բառը փոխարինել «առևտրային» բառով:
	Ընդունվել է: 
	Կատարվել է համապատասխան լրամշակում:

	
	
	4. Առաջարկում ենք Նախագծի 13-րդ հոդվածում պարզաբանել «ֆիզիկական կամ գործառնական սահմանափակումներ» հասկացությունը, քանի որ անհասկանալի է, թե ինչպես որևէ իրավունք կարող է ենթարկվել ֆիզիկական կամ գործառնական սահմանափակման:

	Ընդունվել է մասնակի: 
	Համաձայն Օդային հաղորդակցությունների մասին ԻԿԱՕ ձևանմուշի (Հավելված 5) վեր​գետնյա սպասարկում իրականացնելու իրա​վունքի իրականացումը  ենթակա է միայն ֆիզիկական կամ գոր​ծառ​նական սահմա​նա​փակումների, որոնք բխում են օդանա​վակայանի ապահո​վու​թյան և անվտանգության նկատառումներից: 

	
	
	5. Առաջարկում ենք Նախագծի 22-րդ հոդվածում սահմանել դրույթ` միջնորդ դատարանի կողմից կիրառելի իրավունքի վերաբերյալ: 
	Ընդունվել է:
	Կատարվել է համապա​տասխան լրամշակում:

	
	
	6. Միևնույն ժամանակ հայտնում ենք, որ նպատակահարմար չէ Նախագծում 6-րդ հոդվածի սահմանումը, քանի որ միջազգային փոխադրումների դեպքում օդային տրանսպորտի շահագործման հետ կապված հարկային հարաբերություններն արդեն իսկ կարգավորված են Հայաստանի Հանրապետության և Բուլղարիայի Հանրապետության միջև եկամուտների և գույքի կրկնակի հարկումը բացառելու մասին համաձայնագրով:
	Չի ընդունվել:
	Նույն հոդվածի 3-րդ կետով նախատեսված է, որ եթե Պայմանավորվող կողմերի միջև գործում է եկամուտների և կապիտալի կրկնակի հարկումը բացառելու վերաբերյալ հատուկ համաձայնագիր, ապա վերջինիս դրույթները գերակայում են:



	
	
	7. Առաջարկում ենք նաև Նախագծի հոդված 5-ի 2-րդ մասի վերջին պարբերության «ա», «բ» և «գ» համարակալումները փոխարինել «1)» «2)» և «3)» համարակալումներով:
	Ընդունվել է:
	Կատարվել է համապատասխան լրամշակում:


